
GOUVÈNÈ CUOMO ANONSE NOUVO SISTÈM SOU ENTÈNÈT POU AKSELERE DEKLARASYON POU BIZNIS 

 

Sistèm Fasil pou Itilize Amelyore Sèvis Kliyan epi Ofri Deklarasyon Rapid pou Nouvo Antrepriz 

Komèsyal ak Sosyete ak Responsablite Limite 

 

Gouvènè Andrew M. Cuomo jodi a te anonse lansman yon nouvo sistèm deklarasyon sou entènèt pi fasil 

pou fòme Sosyete Komèsyal Nasyonal ak Sosyete  ak Responsablite Limite Nasyonal (LLC) ki pral 

ankouraje kreyasyon opòtinite ekonomik atravè Eta a. Jounen jodi a biznis ka deklare Ak Konstititif yo ak 

Stati Òganizasyon yo sou entènèt, sa kap ekonomize tan ak lajan. Nouvo sistèm lan pèmèt de 

deklarasyon komèsyal sa yo ki te ka pran anvan sa plis pase yon semèn, trete nan kèk minit epi elimine 

nesesite pou peye frè tretman akselere.  

 

“Atravè senplifikasyon pwosesis la pou kreye yon nouvo antrepriz komèsyal, n ap rann li pi fasil pou 

antreprenè fè biznis nan New York,” te deklare Gouvènè Cuomo. “Modènizasyon tou nèf sa pral 

ekonomize tan ak lajan patwon, sa kap pèmèt yo konsantre sou kreyasyon dyòb epi chèche nouvo 

opòtinite pou kwasans.  

 

Modènizasyon teknoloji a se dènye a nan seri inisyativ ajans kap kreye yon anviwonman komèsyal ki pi 

bon pou biznis nan Eta New York. Li vin touswit apre premye faz yon sistèm lisans elektwonik pou sèten 

disiplin pwofesyonèl ak apre Depatman Taks ak Finans te aplike yon sistèm deklarasyon taks sou vant pi 

senp. Moun kap deklare biznis ka espere genyen rezilta pi rapid kounye a, pandan kontribiyab pral 

benefisye yon alokasyon resous Eta a pi efikas.  

 

Sekretè Deta Cesar A. Perales te di konsa, “Chak jou Depatman Deta ap fè efò pou l jwenn nouvo fason 

pou kenbe New York “Ouvri pou Biznis” epi fè gouvenman travay pou popilasyon an. Amelyorasyon 

sistèm sa pral ekonomize resous Eta a epi pral founi kominote komèsyal la yon sistèm amelyore, pratik 

efikas eki pa chè. 

 

Scott J. Schuster, Prezidan Servico Inc., yon konpayi sèvis jiridik ki baze nan Albany depi lane 1924, te di 

konsa, “Servico bat bravo pou Gouvènè Cuomo ak Depatman Deta poutèt yo adopte teknoloji tout nèf ki 

transfòme deklarasyon biznis nan yon pwosesis ki bon pou anviwonman, senp, efikas eki pa koute chè. 



Haitian Creole 

Konpayi nou an se yon patenè enpòtan nan teste ak aplike nouvo sistèm sou entènèt la ak nan jan nou 

konprann relasyon ki genyen ant nouvo pwogram lan ak Lwa, Règ ak Reglemantasyon Eta New York pral 

vin presye pou piblik la ansanm ak kominote jiridik la.” 

 

Trudi Winter, Manadyè BlumbergExcelsior Corporate Services te di konsa, “BlumbergExcelsior Corporate 

Services Inc. twouve nouvo sistèm sa itil lè n ap bay kliyan nou yo sèvis.” 

 

Anmwayèn, nouvo biznis deklare plis pase 100.000 Ak Konstititif ak Stati Òganizasyon nan Depatman 

Deta chak ane.  

 

W ap ka fè deklarasyon sou sistèm sou entènèt la Lendi rive Vandredi, apati 6è dimaten rive 7è30 diswa 

atravè sit entènèt Divizyon Antrepriz Depatman Deta a nan http://www.dos.ny.gov/corps/index.html.  

